
Studim mbi: Kushtet e punës dhe sigurimi për punonjësit ruralë në Shqipëri 

 

1. Përmbledhje Ekzekutive 

 

Ky studim i konceptuar nga ADAD dhe mbështetur nga We-Effect në kuadër të projektit “Bujqësi 

e Shëndetshme dhe e Qëndrueshme, Rezistente ndaj Ndryshimeve Klimatike” synon të hartojë një 

dokument të bazuar nga gjetjet e mbledhura dhe analizuara nga terreni për “ Përmirësimin e 

kushteve të jetesës së prodhuesve dhe njerëzve në zonat rurale” 

Gjatë zbatimit të projektit Adad Malore pa të nevojshme zhvillimin e një ankete për kushtet e 

punës dhe sigurimin e punonjësve të bujqësisë për anëtarët e ADAD Malore dhe më gjerë për të 

lobuar për kushte më të mira për njerzit për zonat rurale.  

 

 

 

2. Objektivat  

a) Studim mbi kushtet e punës dhe sigurimin e punonjësve të bujqësisë. 

b) Hartimi dokument propozimit (Policy Paper) me pikat /referencat që do të duhet për të 

lobuar për përmisimin dhe ndikimin pozitiv në këtë grup të synuar. 

c) Prezantimi dokumentit në një takim me grupet e interesit (grupet e grave rurale, 

organizatat e shoqërisë civile dhe autoritetet publike. 

3. Hyrje 

 

Institucionet publike në Shqipëri luajnë një rol të rëndësishëm në funksionimin, rregullimin dhe 

zhvillimin e zonave rurale, duke përfshirë mbështetjen e tyre ndaj tregut të punës rural si një 

mekanizëm i rëndësishëm për shpërndarjen e punës, burimeve dhe gjenerimit të të ardhurave. 

Përpjekjet e qeverisë të pasqyruara në Strategjinë për Bujqësinë, Zhvillimin Rural dhe Peshkimin 

2021-2027, theksojnë prioritizimin e punësimit rural si vendimtar për zhvillimin e Shqipërisë. 

“Prioritetet e politikës së Qeverisë së Shqipërinë për bujqësinë, zhvillimin rural dhe peshkimin për 

periudhën 2021 – 2025 janë (ndër të tjera): Vazhdimi i përmirësimit të cilësisë së jetës në zonat 

rurale dhe diversifikimi i hapësirave dhe mundësive për aktivitete ekonomike; Promovimi i 

barazimit të dallimeve në standardet e jetesës ndërmjet zonave rurale dhe urbane përmes 

investimeve të vazhdueshme në ujësjellës dhe kanalizime, furnizim me energji elektrike, 

shëndetësi dhe arsim, infrastrukturë rrugore dhe përmirësim të teknologjisë dhe njohurive të 

prodhimit për ndërveprim më të madh ekonomik dhe social1. 

Bujqësia mbetet punëdhënësi më i madh në vendin tonë, me 32.3% të totalit të të punësuarve në 

vitin 2023, ndonëse me rënie të kontributit në punësim me 1.6 pikë % në krahasim me 2022. 41.4% 

e forcës totale të fuqisë punëtore janë gra që tregon natyrën e fermës si ekonomi familjare më 

shumë se sa njësi ekonomike që gjeneron të ardhura në zonat rurale. Shkalla zyrtare e papunësisë 

në zonat rurale konsiderohet më e ulët se në zonat urbane. Paga mesatare mujore bruto në bujqësi, 

pylltari dhe peshkim është pranë mesatares kombëtare. Prodhimi bujqësor dominohet nga fermat 

e vogla dhe fermat familjare. 85% e fermave klasifikohen si të vogla. Madhësia mesatare e 

pandryshuar prej 1.2 ha, e kombinuar me fragmentimin janë sfidat kryesore për rritjen dhe 

konkurrencën për sektorin e bujqësisë. Megjithatë, fermat e vogla luajnë rol kritik për sigurinë 

ushqimore të popullsisë shqiptare, si dhe për rritjen e mirëqenies në zonat rurale. Vështirësitë 

strukturore të trashëguara të fermave po mbështeten nga politika publike të cilat synojnë bashkimin 

e fermerëve në procesin e tregtimit të produkteve bujqësore2. 

 
1 Strategjia e Bujqësisë, Zhvillimin Rural dhe Peshkimin 2021 – 2027 (SBZHRP 2021 – 2027), Përgatitur në kuadër të Projektit 

GIZ-SRD “Mbështetje për MBZHR-në në hartimin e SBZHRP-së 2021-2027”, zbatuar nga GFA Consulting Group, Hamburg / 

Gjermani 
2 Strategjia e Bujqësisë, Zhvillimin Rural dhe Peshkimin 2021 – 2027 (SBZHRP 2021 – 2027), Përgatitur në kuadër të Projektit 

GIZ-SRD “Mbështetje për MBZHR-në në hartimin e SBZHRP-së 2021-2027”, zbatuar nga GFA Consulting Group, Hamburg / 

Gjermani 

Zhvillimi ekonomik i vendit duket më shumë si një përsiatje mbijetese dhe jo si objektiv për rritjen 

e begatë të saj me synim përmirësimin e jetesës së shqiptarëve, pavarësisht se shumë ekspertë dhe 

donatorë të huaj u përpoqën gjatë 25 viteve të fundit të paraqesin një model zhvillimi të 

qëndrueshëm ekonomik.  

Shqiptarët nga zonat rurale duhet të tërhiqeshin më shumë nga bujqësia sesa në të kaluarën e afërt 

po të konsiderojmë përpjekjet e agjencive të ndryshme që kanë ofruar fonde e këshillime për 

zhvillime sektoriale. 

Të dhënat tregojnë se gati 60% e popullsisë që jetonte në zonat rurale ishte në rrezik të varfërisë 

në vitin 2021 (të dhënat për Shqipërinë 2020), që ishte niveli më i lartë në Evropë. Popullsia rurale 

në vend ka një rrezik të lartë të varfërisë në krahasim me popullsinë rurale të vendeve të tjera3. 

Rumania renditet e dyta për sa i përket niveleve të larta të varfërisë rurale, me rreth 50% të 

popullsisë rurale, 10 pikë përqindje më e lartë se Shqipëria. 

Referuar Sondazhit të Standardit të Jetesës të kryer nga INSTAT në nëntor 2022, popullsia në 

rrezik të varfërisë për një familje një anëtarëshe në vitin 2022 u caktua në 225.931 lekë, krahasuar 

me 191.791 lekë në vitin 2021. Kjo shifër e veçantë tregon rritjen e kostoja e jetesës, por siç tregon 

anketa e mëposhtme, nuk përputhet me një rritje të të ardhurave. 

Transfertat sociale, si pensionet e pleqërisë dhe ato familjare, të përfshira në të ardhurat e 

disponueshme të familjes, reduktojnë rrezikun e shkallës së varfërisë. Kur të ardhurat nuk 

përfshijnë të gjitha transfertat sociale, rreziku i varfërisë në vitin 2022 vlerësohet 36,5 % krahasuar 

me 24,5 % që llogaritet kur të ardhurat përfshijnë transfertat sociale nga pensionet e pleqërisë dhe 

ato familjare. 

Në fillim të këtij viti, Banka Botërore analizoi se Reforma Territoriale përkeqësoi ndjeshëm 

menaxhimin e zonave rurale dhe shtroi sfida të reja për zhvillimin e tyre. 

Mungesa e ofrimit të shërbimeve në zonat rurale nga njësitë vendore të sapokrijuara si rezultat i 

reformës territoriale ka kontribuar në krijimin e pabarazive. Ndërsa zonat urbane përfitojnë nga 

 
3 Mece, Ribaj “The Rural Development and Employment in Albania” European Journal of Economics and Business Studies · 

April 2019 DOI: 10.26417/ejes.v5i1.p67-79 

mbulimi relativisht më i lartë i shërbimeve publike, cilësia është e dobët, duke çuar në kosto të 

mëtejshme sociale dhe mjedisore4. 

Ndotja, mbipopullimi dhe planifikimi i dobët përkeqësojnë më tej cilësinë e jetës në zonat urbane. 

Mangësitë në menaxhimin e mbetjeve të ngurta dhe ujërave të zeza kufizojnë aksesin në shërbimet 

e duhura të menaxhimit të mbetjeve dhe ujë me cilësi të mirë për popullsinë në zonat rurale. 

Kufizimet e iniciativave të biznesit në zonat rurale demotivojnë të rinjtë dhe shtojnë mungesën e 

përgjithshme të optimizmit për të siguruar një jetesë të mirë në rajonet e tyre. 

4. Qëllimi  

Hartimi i këtij dokumenti të bazuar nga gjetjet e mbledhura dhe analizuara nga terreni për 

“Përmirësimin e kushteve të jetesës së prodhuesve dhe njerëzve në zonat rurale” synon vëmendjen 

e Politikbërësve, Donatorëve dhe komuniteteve të biznesit lidhur me sfidat e punonjësve ruralë si 

dhe mundësitë për t’i tejkaluar ato. 

Ky dokument përgjithëson perceptimet e 227 të anketuarve mbi aktivitetet rurale, të ardhurat e 

krijuara, kushtet e punës dhe pritshmëritë për ndërtimin e një jetese të sigurt duke u angazhuar në 

aktivitete bujqësore.  

Pikat Kyce për diskutim 

• Perspektiva e fermave si njësi ekonomike që sigurojnë kushte pune të përshtatshme 

• Rregullimi/formalizimi i punjësve ruralë. Ndërgjegjësimi i fermerëve për kontributin në 

skemën e pensionit 

• Organizimi i fermës për të ndihmuar ndarjen e punës dhe si rrjedhojë mundësinë për 

specializim 

 

5. Analiza e Sektorit 

Dallimi tradicional midis zonave urbane dhe rurale brenda një vendi si Shqipëria ose vendet fqinje 

të saj bazohet në supozimin se zonat urbane, pavarësisht se si përcaktohen ato, ofrojnë një mënyrë  

 
4 Eurostat: Albania has the highest urban-rural poverty and inequality in Europe 

jetese të ndryshme dhe zakonisht një standard më të lartë jetese se sa në zonat rurale. Në shumë 

vende evropiane, ky dallim duket i paqartë dhe ndryshimi kryesor midis zonave urbane dhe rurale 

për sa i përket rrethanave të jetesës, priret të jetë çështje e shkallës së përqendrimit të popullsisë. 

Ky ishte rasti i Shqipërisë, ku të dhënat e regjistrimit shpërndaheshin sipas ndarjeve civile, siç 

shprehet qartë në legjislacionin kombëtar të regjistrimit. Megjithatë, për shkak të nevojës për të 

ofruar statistika të krahasueshme me të dhënat statistikore të vendeve të tjera evropiane, Shqipëria 

zhvilloi një klasifikim shtesë të popullsisë urbane-rurale, bazuar në konceptet statistikore dhe në 

përputhje me përkufizimet më të fundit të Eurostat-it. Studiuesit (ekonomistë dhe sociologë) 

diskutojnë për mbivendosjen midis një 'krize' në bujqësi dhe një 'krize të të rinjve' që po nxit 

shqetësimet e politikave, ndër të tjera, për aftësitë, madhësinë dhe qëndrueshmërinë e fuqisë 

punëtore të ardhshme për bujqësinë e fermave të vogla ushqimore: fermerët e së ardhmes a kanë 

kapacitetet, njohuritë dhe rrjetet për bujqësinë e vogël për të maksimizuar potencialin e saj për 

uljen e varfërisë dhe sigurinë ushqimore? Këto janë disa çështje serioze të shtruara nga studiuesit 

që lidhen me rininë dhe sistemin agro-ushqimor, veçanërisht me aspiratat e të rinjve ruralë që 

orientohen drejt punësimit në sektorin formal dhe stilit modern të jetesës urbane, dhe një hezitim 

i përgjithshëm për ta konsideruar bujqësinë si një punësim. Zhvillimi i shpejtë i mundësive të punës 

në dispozicion si rezultat i zhvillimit të ri teknologjik, tregjeve të reja, lidhjeve të transportit dhe 

komunikimit dhe grupeve të aftësive do të thotë se është e vështirë të dihet me siguri se cilat 

aspirata janë të arritshme, dhe për kë, dhe cilat janë më pak realiste dhe thjesht ka të ngjarë të çojë 

në ambicie të frustruara. Gjithashtu, arsimimi dhe komunikimi më i mirë duket se kanë pasur 

efektin e dramatizimit të vështirësive të një jete bujqësore: shpesh duke e parë bujqësinë si një 

mënyrë jetese dhe jo si një punë, dhe 'fermerin' si një identitet në krahasim me një titull pune. 

Mësimet e një mangësie të tillë janë fituar me vështirësi për shumë njerëz, si prindërit ashtu edhe 

fëmijët. Për gratë e reja, në veçanti, mund të ketë motivime shumë të forta për t'i shpëtuar një jete 

si fermere ose grua e fermerit (në varësi të kontekstit dhe mënyrës se si shihen rolet e grave në 

bujqësi). Ideja se aktiviteti bujqësor është krejtësisht jo tërheqës nuk është aspak e vërteta e 

historisë dhe zakonit për vendet në zhvillim, ku të ardhurat e marra nga ky aktivitet nuk justifikojnë 

përpjekjet. Përkundrazi, të rinjtë në vendet ku qeveritë kanë sinjalizuar një vlerë të lartë për 

bujqësinë përmes politikave, masave dhe subvencioneve, janë gjithashtu më të prirur ta shohin 

bujqësinë si një të ardhme pozitive. Rritja e shpenzimeve publike për bujqësinë dhe programet e 

mbështetjes së fermave, iniciativat e orientuara drejt rritjes së produktivitetit dhe aftësive dhe 

përpjekjeve të pronarëve të vegjël që në fakt përmirësojnë imazhin e sektorit nëpërmjet futjes së 

teknologjisë dhe qasjeve moderne, duket se të gjitha i tërheqin të rinjtë. Shumë nga studimet e 

aspiratave të të rinjve drejt bujqësisë priren të përqendrohen kryesisht në bujqësi sesa në aktivitete 

të tjera me bazë bujqësore, dhe si një perspektivë afatgjatë. Politikat publike mund të bëjnë shumë 

për të përmirësuar qëndrimin e të rinjve ndaj fermave të vogla dhe/ose ndaj sistemit më të gjerë të 

ushqimit bujqësor. 

Nga studimi i raporteve mbi sektorin informal të punëve në zonat rurale në Shqipëri, mund të 

identifikohen:  

Puna në familje – ferma familjare me karakteristikë dalluese - punën informale rurale është puna 

në familje. Ajo është mbizotëruese në prodhimin e produkteve bujqësore dhe blegtorale, në 

peshkim dhe përpunim bujqësor. Nga pikëpamja e tregut të punës dhe ekonomike, puna në familje 

konsiderohet thelbësore për mbijetesën dhe qëndrueshmërinë e këtyre fermave. Përdoret gjithashtu 

si një lloj trajnimi për transferimin e aftësive nga një brez në tjetrin.  

Punë rastësore – është lloji tjetër i madh i punës në sektorin informal rural. Puna e rastësishme 

ekziston sipas modeleve të ndryshme dhe ka një nivel të lartë lëvizshmërie që migron nga zonat 

fshatare të vendit për të punuar në Greqi, Maqedoni ose Mal të Zi ose nga një rajon në tjetrin. 

Shumë punëtorë ruralë migrojnë në zonat industriale për të gjetur një punë të re. Në fakt, puna 

informale në sektorët e ndërtimit dhe shërbimeve pa kontrata dhe sigurime shoqërore, thith një 

numër të madh të këtyre punëtorëve nga fshati. Këto vende pune ofrojnë më shumë ditë pune në 

vit dhe paguhen më mirë sesa puna në ferma. Shumë punëtorë nga fshati kombinojnë aktivitetet 

bujqësore dhe jobujqësore sipas stinëve të ndryshme. Ata kthehen në rajonet e tyre të origjinës për 

të shfrytëzuar edhe sezonin bujqësor atje. Aty ku nuk janë migrantë, shumë punëtorë të rastësishëm 

kanë edhe fermat e tyre ku kultivojnë të mbjella ose produkte të tjera bujqësore për të jetuar;  

Puna e përhershme – që përbën një pjesë relativisht të vogël të fuqisë punëtore bujqësore rurale. 

Punët e përhershme në zonat rurale janë të rralla, si mësues, apo punonjës nga sektori shëndetësor 

dhe pushteti vendor, etj.; 

Puna e fëmijëve - një formë e punës është një komponent i rëndësishëm i fuqisë punëtore të 

sektorit informal. Është një pjesë integrale e punës së familjes, veçanërisht në strukturën rurale. 

Disa fëmijë angazhohen prindi ose një anëtar i ngushtë i familjes dhe mund të paguhen ose jo. 

Fëmijë të tillë, të moshës nga 10 deri në 15 vjeç, zakonisht punojnë jashtë kohës së shkollës. 

Punëtorët fëmijë janë të angazhuar kryesisht në aktivitete ekonomike si sektori i blegtorisë. 

Punësimi me kohë të pjesshme – mbetet një fushë femërore për dekadat e tranzicionit. Ndryshime 

kanë ndodhur në aspektin e punësimit të grave në bujqësi. Në vitet e para pas vitit 1990 ka pasur 

një tërheqje të grave nga punët bujqësore sepse ato merreshin kryesisht me administrimin e 

shtëpisë dhe me punë të tjera të familjes. Ky model i ri punësimi lidhet kryesisht me largimin e 

burrave nga fshati në emigracion ose në punë të përkohshme ose të përhershme në qytetet më të 

afërta. 

Siguria e jetesës pas peridhës së punësimit është një tjetër sfidë për punonjësit ruralë dhe 

perspektivën ë të rinjve për të vazhduar traditën familjare të mënaxhimit të fermës. 

 

 

 

Tabela5
 me të dhëna zyrtare nga Instituti i Sigurimeve Shoqërore, tregon se në sektorin biznesit 

(përjashtuar bujqësinë) personat e përfshirë në skemën e sigurimeve arritën në 385,412 me 2022 

me rritje 3.1%në raport me vitin paraardhës, teksa punësimi në sektorin publik shënoi zgjerim të 

 
5 Revista Monitor, Maj 2023 

mëtejshëm, me 1.4%; numri i të vetë-punësuarve në sigurime arriti me në 135,215 persona me një 

rënie të lehtë 0.4% në krahasim me vitin 2021 dhe me rritjen më të madhe nga fermerët me rreth 

6%. Gjatë vitit të kaluar 62,070 fermerë paguan sigurime nga 58,091 në vitin 2021. 

Zhvillimet në tregun e punës tregojnë ende për një informalitet të lartë.  

Bujqësia është sektori që vuan nivelin më të lartë të informalitetit. Në vitin 2022 numri mesatar i 

personave të punësuar ishte rreth 1,3 milionë sipas Anketës së Forcave të Punës, ndërkohë që 

rreth 43% e tyre janë të angazhuar në sektorin bujqësor. Nga rreth 566 mijë të punësuar që 

raportohen në sektorin bujqësor vetëm 10% e tyre rreth 62 mijë paguajnë sigurime. Informaliteti 

në bujqësi është rreth 90% sipas këtij krahasimi. 

Shkalla zyrtare e papunësisë për të rinjtë 15-29 vjeç ishte 21,5% në 3-mujorin e fundit 2022, 

krahasuar me tremujorin e katërt të vitit 2021, papunësia në këtë grup-moshë është rritur me 0,9 

pikë %, teksa vendet e reja të punës nuk janë shpërndarë në mënyrë të drejtë sipas rajoneve. 

Burimet zyrtare të të dhënave tregojnë se qeveria shqiptare ka ende një hapësire të lartë nga 

informaliteti në tregun e punës për të rritur të ardhurat në zërat e kontributeve të sigurimeve 

shoqërore dhe shëndetësore 

 

6. Anketa e Kushteve të Punës dhe Kontributeve Pensionale 

 

Ky dokument përgjithëson perceptimet e 227 të anketuarve mbi aktivitetet rurale, të ardhurat e 

krijuara, kushtet e punës dhe pritshmëritë për ndërtimin e një jetese të sigurt duke u angazhuar në 

aktivitete bujqësore. 

Fuqia punëtore rurale në Shqipëri përballet me disa sfida në lidhje me kushtet e punës dhe 

kontributet e pensioneve. Një pjesë e konsiderueshme e fuqisë punëtore, veçanërisht në bujqësi, 

mbetet e punësuar joformalisht, me 79.6% të të anketuarve që tregojnë se nuk kanë kontratë 

formale pune. Kjo mungesë e formalizimit jo vetëm që kufizon aksesin në mbrojtje dhe përfitime 

ligjore, por gjithashtu përkeqëson dobësitë që lidhen me sigurinë e punës dhe stabilitetin e të 

ardhurave. 

Sa i përket kompensimit, 41.4% e të anketuarve kanë raportuar qëndrim neutral për kushtet e tyre 

të punës, ndërsa vetëm 22.7% janë shprehur të kënaqur.  

Shumë punëtorë ruralë kanë probleme me pagat e ulëta, ku shumica fitojnë nga 20,000 deri në 

40,000 lekë në muaj (të ardhura neto). 

 

Një pjesë e konsiderueshme e kësaj fuqie punëtore, 44.1%, mbetet e papaguar (pa shpërblim në 

para) pasi ata punojnë në ferma familjare. Këto paga të ulëta dhe aranzhime joformale të punës 

paraqesin barriera të konsiderueshme për kontributet e pensioneve. 

Sfidat kryesore për punëtorët rural përfshijnë pagat e ulëta, mundësitë e kufizuara formale të 

punësimit dhe ndërgjegjësimin e pamjaftueshëm për skemat e pensioneve. Trajtimi i këtyre 

çështjeve kërkon ndërhyrje të synuara për të formalizuar punësimin, për të përmirësuar të kuptuarit 

e punëtorëve për pensionet dhe për të siguruar që sistemi i pensioneve të jetë i aksesueshëm dhe i 

barabartë për të gjithë. Ndërkohë që të anketuarit janë konfuz për skemën e pensionit rural, mund 

të themi që janë ndërgjegjësuar për të paguar kontributet. Kjo tregon një lloj qëndrueshmërie për 

sektorin derisa të punësuarit konsiderojnë stabilitet me të ardhurat e tyre 

 

 

 

6.1. Gjetjet e anketës 

 

6.1.1. Përmbledhje demografike 

 

Shpërndarja e moshës: Të anketuarit ishin nga një gamë e gjerë grupmoshash, kryesisht midis 

15-18, 18-29, 30-35 dhe 46-50+. Pjesa më e madhe e të anketuarve dukej se i përkisnin 

kategorive të të rriturve më të rinj deri në moshë mesatare. Gjinia: Të dy pjesëmarrësit meshkuj 

dhe femra u përgjigjën, me një përzierje të dukshme midis të dyjave, megjithëse një numër ose 

proporcion specifik nuk është menjëherë i qartë pa analiza më të detajuara. Gjendja martesore: 

Të anketuarit përfshinin individë beqarë dhe të martuar, duke sugjeruar një larmi përgjegjësish 

familjare dhe kushteve të jetesës. 

6.1.2. Statusi i Punësimit dhe Kushtet e Punës 

 

Sektorët e profesionit: Të anketuarit treguan punësim në sektorë të ndryshëm si prodhimi i 

produkteve vendore, agroturizmi, prodhimi i frutave (pemishtja) dhe shitja me pakicë. Kjo 

pasqyron një diversitet në punësimin rural, duke mbuluar bujqësinë, prodhimin dhe shërbimet. 

Lloji i punësimit: Anketa tregoi një përzierje të statuseve të punësimit: 

• Punëtorët sezonalë dhe të vetëpunësuarit janë statuse të zakonshme. 

• Punësimi i përhershëm raportohet më rrallë, ku shumica e punëtorëve janë të punësuar 

përkohësisht ose sezonalisht. 

• Rolet variojnë nga punëtorët e thjeshtë deri te specialistët dhe menaxherët. 

Të ardhurat mesatare mujore: Përgjigjet ishin të ndryshme, duke përfshirë diapazonin "40,000 - 

60,000 lekë" dhe deri në "80,000 lekë". Ekzistojnë gjithashtu dëshmi se disa individë nuk marrin 

paga të rregullta, duke qenë punonjës të papaguar të familjes. 

 

6.2. Sfidat me të cilat përballen punëtorët rural 

 

Sfidat e zakonshme të përmendura përfshijnë: 

• Mungesa e arsimimit dhe trajnimit, e cila u përmend shpesh si një çështje e rëndësishme që 

ndikon në produktivitetin e punëtorëve dhe mundësitë për avancim. 

• Pagat e ulëta u theksuan gjithashtu si një pengesë kryesore për shumë punëtorë në zonat rurale. 

6.3. Përmirësime të sugjeruara për kushtet e punës 

 

Trajnimi dhe zhvillimi i aftësive: Shumë të anketuar rekomanduan trajnimin profesional dhe 

zhvillimin e aftësive teknologjike për të përmirësuar produktivitetin dhe përshtatshmërinë ndaj 

teknikave të reja bujqësore. 

Zbatim më i mirë i orarit të punës: Sugjerimet përfshinin gjithashtu sigurimin e respektimit të 

orareve të punës, me orar të rregullt pune dhe pushim të përshtatshëm në fundjavë. 

 

6.4. Pjesëmarrja në Iniciativat Komunitare 

 

Një numër i konsiderueshëm i të anketuarve shprehën gatishmërinë për të marrë pjesë në diskutime 

në komunitet apo iniciativa për përmirësimin e kushteve të punës në zonat e tyre, duke treguar 

interes për veprim kolektiv. 

 

6.5. Vështrime të Skemës së Pensionit 

 

Pranimi aktual i pensioneve: Shumica e të anketuarve aktualisht nuk marrin pension rural. 

Mjaftueshmëria dhe mirëkuptimi: Në mesin e atyre që u përgjigjën, ekziston një perceptim i 

përgjithshëm se shuma aktuale e pensionit është e pamjaftueshme për nevojat bazë. Për më tepër, 

të kuptuarit se si llogariten përfitimet e pensioneve duket i kufizuar, duke treguar nevojën për 

edukim më të mirë rreth skemave të pensioneve. 

Kontributet vullnetare: Disa të anketuar shprehën gatishmërinë për të dhënë kontribute 

vullnetare për të përmbushur kërkesat e përshtatshmërisë për pensionet e pleqërisë, megjithëse 

kishte pikëpamje të ndryshme për këtë. 

6.5.1. Rekomandime për skemën pensionale 

 

Sugjerimet përfshinin thjeshtimin e skemës së pensioneve për të qenë më e aksesueshme dhe 

marrjen në konsideratë të masave më mbështetëse, duke pasur parasysh kushtet sfiduese 

ekonomike me të cilat përballen punëtorët ruralë. 

 

Përmbledhje e tendencave kryesore 

Sondazhi nxjerr në pah një sfidë të hapur me pasigurinë e punës, të ardhurat e ulëta dhe 

mungesën e trajnimit midis punëtorëve rural. 

Ekziston një nevojë e qartë për edukim dhe zhvillim të aftësive për të rritur mundësitë. 

Ekziston edhe interesi dhe nevoja për një angazhim më të mirë të komunitetit rreth 

përmirësimit të kushteve të punës dhe kuptimit të të drejtave të pensionit. 

Skema e pensioneve ka nevojë për reformë për të qenë më gjithëpërfshirëse dhe e kuptueshme 

për të siguruar që punëtorët të përfitojnë një pension dinjitoz. 

6.6. Rekomandimet e politikave për pensionimin e punonjësve ruralë 

Programet e kontributeve pensionale vullnetare: Inkurajimi dhe lehtësimi i kontributeve 

pensionale vullnetare për punëtorët ruralë, veçanërisht gratë, të cilat janë të gatshme të marrin 

pjesë në sigurimin e të ardhurave të tyre në të ardhmen. 

Formalizimi i Punësimit: Nxitje për korniza më të forta ligjore për të siguruar që punëtorët ruralë, 

veçanërisht gratë, të kenë kontrata formale, duke i bërë të detyrueshme kontributet e pensioneve. 

Trajnimi i aftësive: Ofroni programe të zhvillimit të aftësive që u mundësojnë punëtorëve rural të 

gjejnë punë formale dhe më të paguara, duke rritur kështu aftësinë e tyre për të kontribuar në 

pensione. 

Reforma të synuara për gratë: Përshtatja e politikave të pensioneve për të adresuar modelet unike 

të punës së grave rurale, duke përfshirë ndërprerjen e punësimit për shkak të përgjegjësive të 

kujdesit. 

Thjeshtimi i skemës së pensioneve: Zhvilloni fushata edukative për të përmirësuar të kuptuarit e 

formulës së pensionit, duke synuar punëtorët ruralë që nuk janë të njohur me sistemin. 

7. Përfundimi (rezultatet e Anketës) 

Gjetjet e anketës tregojnë sfidat e përhapura me të cilat përballen punëtorët ruralë në Shqipëri, 

veçanërisht mungesën e mirëkuptimit dhe pjesëmarrjen e ulët në skemat e pensioneve. Pavarësisht 

kufizimeve financiare, ka një vullnet midis punëtorëve për të kontribuar vullnetarisht për të 

siguruar të ardhmen e tyre. Politikëbërësit duhet t'i japin përparësi thjeshtimit të skemave të 

pensioneve, formalizimit të punësimit rural dhe zbatimit të reformave të ndjeshme ndaj gjinisë për 

të siguruar që gratë rurale të kenë akses në përfitime të drejta pensioni. 

8. Rekomandime për rolin e institucioneve publike shqiptare për punësimin rural 

 

Këtu janë problemet kryesore me të cilat përballen punonjësit nga zonat rurale dhe masat që 

duhen marrë: 

i. Informaliteti dhe mungesa e sigurisë së punës. 

Një numër i madh i punonjësve ruralë (79.6%) punojnë pa kontrata formale, duke i bërë ata të 

papërshtatshëm për kontribute pensionale. Kjo mungesë e sigurisë së punës i pengon ata të 

përfitojnë nga përfitimet sociale dhe i lë ata financiarisht të cenueshëm në terma afatgjatë. 

Punonjësit kanë nevojë për njohje formale të punës së tyre për të siguruar pensione dhe mbrojtje 

të tjera sociale. 

ii. Të ardhura të ulëta dhe tendosje financiare 

Me 20.3% të punonjësve ruralë që fitojnë nga 20,000 - 40,000 lekë në muaj dhe 66.2% që 

përmendin pagesën si një sfidë kryesore, shumë punëtorë nuk mund të përballojnë të kontribuojnë 

në skemat e pensioneve. Kjo tendosje financiare e bën të vështirë për punonjësit rural që t'i japin 

përparësi kontributeve të pensioneve afatgjata mbi nevojat e menjëhershme të mbijetesës, duke i 

lënë ata pa sigurinë e daljes në pension. 

iii. Aftësi të kufizuara dhe mundësi punësimi 

Një pjesë e konsiderueshme (67.4%) e punonjësve ruralë nuk kanë aftësi të veçanta, duke i kufizuar 

ata në punë me pagesë të ulët dhe informale me mundësi të kufizuara për avancim në karrierë. Pa 

akses në trajnimin e aftësive ose mundësi më formale punësimi, këta punëtorë mbeten të mbërthyer 

në punë të pasigurta që nuk kontribuojnë në përfitimet e tyre të ardhshme të pensionit. 

iv. Mungesa e ndërgjegjësimit dhe mirëkuptimit të sistemit pensional 

Një pjesë e konsiderueshme e punonjësve ruralë (32% e të anketuarve) nuk kontribuojnë në 

sistemin e pensioneve, me gjasë për shkak të konfuzionit rreth funksionimit të skemës së 

pensioneve. Qeveria duhet të thjeshtojë formulën e pensioneve, të krijojë fushata edukative dhe të 

sigurojë që informacioni rreth pensioneve të jetë i aksesueshëm për të gjithë punëtorët ruralë, 

veçanërisht gratë, të cilat mund të përballen me pengesa shtesë për të kuptuar sistemin. 

Trajtimi i këtyre çështjeve do t'i fuqizonte punonjësit ruralë për të siguruar kushte më të mira pune, 

paga të drejta dhe akses në skemat e pensioneve, duke siguruar një stabilitet më të madh financiar 

në afat të gjatë. 

Dëshmitë në raportet dhe literaturën akademike tregojnë se mungesa e interesit për sektorin e 

bujqësisë për shumë të rinj reflekton: a) mungesën e investimeve publike efektive në fermat e 

vogla dhe infrastrukturën publike të nevojshme për t'u lidhur me tregjet; b) rënien e aksesit në tokë 

dhe aksesi i pasigurt në inpute tek të rinjtë; c) ndryshimet shoqërore që vijnë nga rritja e shpejtë e 

ofrimit të arsimit masiv, por që shpesh rezultojnë në një rënie të perceptuar të statusit të bujqësisë; 

dhe një nga më të rëndësishmet d) mungesa e financimit ose vështirësia për burime financimi. Një 

pjesë e madhe e përgjegjësive në Shqipëri i ka SHKP - Shërbimi Kombëtar i Punësimit – një 

organizatë qeveritare krijuar me Vendimin e Këshillit të Ministrave “Për miratimin e statusit të 

Shërbimit Kombëtar të Punësimit” nr. 42, datë 17.01.1998 që është agjencia përgjegjëse për 

ofrimin e shërbimeve të punësimit në të gjithë Shqipërinë. Pavarësisht nga fakti se SHKP është një 

agjenci e rëndësishme qeveritare që angazhon staf të trajnuar mirë, roli dhe ndikimi i saj në tregun 

rural të punës është mjaft i kufizuar pasi shërbimet e saj ofrohen pothuajse ekskluzivisht në zonat 

urbane të Shqipërisë ku ndodhen zyrat e saj rajonale. Ky vakum hapësinor bazohet kryesisht në 

supozimin se banorët në zonat rurale janë të vetëpunësuar në sektorin e bujqësisë dhe nuk shprehin 

ndonjë nevojë për shërbime punësimi6. Ndërsa, disa agjenci të tjera qeveritare duhet të fokusohen 

në zhvillimin e sektorit të bujqësisë pasi Ministria e Bujqësisë dhe Zhvillimit Rural (MBZHR) janë 

përgjegjëse për zhvillimin rural me fokus të veçantë në zhvillimin e bujqësisë. Shërbimet e 

ekstensionit me rreth 300 punonjës të mirëtrajnuar si një departament i rëndësishëm i MBZHR-së 

ofrojnë shërbime të kualifikuara teknike në formën e njohurive nëpërmjet drejtorive rajonale të 

bujqësisë për të gjithë fermerët. Shërbimi kombëtar i ekstensionit dhe Qendrat e Transferimit të 

Teknologjisë Bujqësore (institucionet publike në varësi të MBZHR) arrijnë të shpërndajnë 

informacion për rreth 20% të fermerëve dhe agrobizneseve.  

Gjithashtu, roli i pushtetit vendor është veçanërisht i rëndësishëm në zonat rurale ku aktiviteti dhe 

ndikimi i pushtetit qendror është shumë më i kufizuar në krahasim me zonat urbane. Sektori i 

bujqësisë është aktiviteti kryesor ekonomik në shumë komuna dhe fshatra, i cili kërkon 

domosdoshmërinë e përgatitjes së programeve të zhvillimit ekonomik lokal, politikave të 

punësimit për sektorin, programit të trajnimit për zbatimin e inovacionit dhe transferimit të 

 
6 SHKP 

teknologjisë, promovimin e biznesit, si dhe ruajtjen e mjedisit. Përpjekjet për riformësimin e 

mekanizmave të tregtimit për të ndihmuar punëtorët ruralë, kryesisht fermerët, për të hyrë me të  

Rritja e punësimit rural është jetike për mirëqenien ekonomike të çdo ekonomie, veçanërisht për 

një ekonomi në zhvillim, siç është ekonomia rishtare e tregut në Shqipëri. Në rastin e Shqipërisë, 

ku është bërë një progres në drejtim të rritjes ekonomike dhe uljes së varfërisë, mbetet ende 

problematika e shumëanshme e zonave rurale, ku punësimi mund të renditet si faktori kryesor.  

Në fakt, zonat rurale janë ende zonat më të varfra të vendit dhe përveç kësaj, një pjesë shumë e 

madhe e individëve të vetëpunësuar merren me bujqësi. Është e domosdoshme të merren parasysh 

çështjet e punësimit në zonat rurale, si dhe të identifikohen aktivitetet e mundshme rurale jo-

bujqësore që mund të kontribuojnë në rritjen e punësimit si dhe zhvillimin e përgjithshëm të këtyre 

zonave në vend. Në këtë aspekt, temat ndërsektoriale si punësimi i të rinjve, NVM-të, punët e 

gjelbra dhe të ngjashme duhet të konsiderohen gjithashtu në skemën më të madhe të tregut të punës 

rurale dhe zhvillimit rural. Bërja e punësimit të të rinjve prioritet i zhvillimit të qëndrueshëm 

siguron përfshirjen e një pjese jetike të fuqisë punëtore që do të jetë forca prodhuese e së nesërmes. 

Përfshirja e të rinjve në fuqinë punëtore dhe në tregun e punës rrit shfrytëzimin e fuqisë punëtore 

në dispozicion si dhe rrit produktivitetin ekonomik.  

Në kontekstin e Shqipërisë, rinia përbën ende 25% të popullsisë dhe Shqipëria njihet si popullsi e 

re. Për më tepër, pothuajse gjysma e të rinjve banojnë në zonat rurale, kështu që jetesa dhe 

perspektiva e tyre në fuqinë punëtore është e lidhur me këto zona. Nga kjo rrethanë rrjedh një 

analizë bazë për përfshirjen e të rinjve në tregun rural të punës dhe zhvillimin e aftësive të 

nevojshme ku do të identifikohen fushat ku programet e zhvillimit rural mund të synohen për të 

rritur kontributin e tyre në krijimin e punësimit. Kjo gjithashtu do të sugjerojë formulimin e 

rekomandimeve të politikave për stimulimin e burimeve të reja të punësimit dhe kushtet për sukses 

në stimulimin e punësimit në zonat rurale. 

 

Përgatiti: Dr.Prof. Manuela Mece 


